




ALKATEAREN AGURRA

Badatoz 2019ko Markina-Xemeingo Jaiak. Esku artean dozun hau jaietako egitaraua da, 
Jai batzordeak antolatutakoa, adin eta gustu desberdinetan pentsatuz landutakoa. Izan 
be, Karmen jaiak, herriko jaiak baitira, herriko taldeekin egituratutakoak eta herritarren 
parte-hartzearekin burututakoak.
 
Ziur nago herritar asko Danborrada noiz helduko zain zagozeela, txintxo-txintxo entsegue-
tan parte hartzen. Asko izango zarete baita musika emanaldietan arreta jarriko dozuenak 
be. Batzuk kirol eskaintza izango dozue gustoko, beste batzuk umeentzat antolatutako 
ekitaldiak, asko eta asko herri-bazkarirako prestaketetan... Zalantza barik, herritar danok 
jaiekin gozatzeko irrikitan.
 
Nortasun handiko herria gara eta nortasun handiko herritarrak, gure herriaren izena 
mundu osoan zehar zabaltzen dogunak, literatura, artea, kirola, jarduera ekonomikoa, 
berrikuntza edota musikaren bidez. Eta beste lurralde edo herrialde batzuetatik 
etorritakoei be gure herriarekiko maitasun eta harrotasun hori kutsatzeko ahalegina 
egiten dogu.
 
Markina-xemeindarrok jaiekin 
disfrutatzera animatzen zaituet. 
Bardintasunean eta alkarrenganako 
errespetuan oinarritutako jaiak izan 
daitezela, gure herriaren aniztasuna 
eta bizikidetza eredu izan daitezela 
gure inguruan eta gure mugetatik 
kanpo. Hori da, herriko Alkate moduan 
biziko dodazen lehen Karmen jaieta-
rako daukadan desiorik handiena.
 

Jai zoriontsuak!

Luis Egurrola Arakistain
Markina-Xemeingo alkatea



JAI BATZORDEAREN AGURRA

Markina-Xemeingo kultur eta kirol 
elkarteak, Jai batzordea

Urtebete?
Bai, bueltan-bueltan urte osue.

Zelan ba?
Igezko uztailien bertan egin zan baloraziñoie eta bertan adostu zien hurrengo urterako 
datak be. Gero udazkenien ziher gauzak tanteetan juen bilera desberdinetan eta apirile-
rako eskemie nahiko lotute lagetan da.

Bueno ezta holako gatxa be, urtero daz gauza bardiñek…
Ño, eskema egoki bat topau dan seinale izengo da hori.

Kopixau igezkue ta aurrera!
Holan dalakuen! Askon artien eitxen die proposamenak. Bueno, hoixe izeten da asmue 
behintzet. Eskerrak elkartiek eta eragiliek beti dauezan prest ekimenak aurrera eruteko. 
Hori bai, dana bateratu eta gestionau ein bida eta aurrekontue ajustau… Eta horretarako 
be udaletxien teknikari lan talde edarra dau. Eskerrak!!!

Iñon diruaz erreza da arriskatzie.
Et et et, iñona? Danon diruaz gabiz jaixek antolatzen eta kontuen hartu bida hori: udaleko 
dirue, publizidadie ipintxen daben enpresak, elkartietako jentiek ekintzetan poltsikutatik 
ipintxen dabena, lan ordu bolondresak… Lan bolondres dan hori pagau biherko balitzake… 
Pufff!

Eta Jai batzordiek zer eitxen dau orduen ba?
Hoixe da kontue, ikusten eztien gauza asko ein biher izeten diela. Txinurri  biherra egin 
biher izeten da, jente askogaz egon, zitak lotu, dei asko, emailek zientoka, eta ez pentsau 
Karmen jaixek bakarrik dauezenik eh? 

Bueno bueno, urtien ziher ezta ezer egoten eta… ?
Ño, ata mobilleko agendie ia, buruz esango dotsuaz datak eta. Bata amaitxu orduko bestie 
hasten da: Gabonak, Inauteriak,  Baserri-Okela eguna, Topabeer garagardo azoka, Udako 
solstizioa, Karmenak... Ta onartu biher da auzuetako jaixetan eitxen daben biher nekaeziñe 
beste hainbat Jai batzordek.

Ba holan begitxute, zeozer eitxen da bai…
Hoixe eitxen dala! Ta eingo da oindiño!!!
8 urteko ziklue amaitxu dau Jai batzorde honek. Oin gidari barrixekin beste ziklo bat hasiko 
da! Zorte on eta animo danak Jai batzorde barriari!!!



PREGOIA TXIRRINDULARI ELKARTEA

70. hamarkadan lasterketa bat antolatzeko sortu zen S.C. MARKINA 
elkartea. 1977tik aurrera elkartea martxan egon da lasterketak 
antolatuz, talde desberdinak kudeatuz eta bizikletari lotutako 
ekimenak bultzatuz. Gaur egun ere martxan gabiltza 256 bazkideen 
eta boluntarioen lanari esker.

Aipagarria da gure herritik pasatu den gazte dohatsu kopurua. Bertatik pasatu dira mundu 
mailako izarrak: historikoak (Lejarreta, Gorospe, Indurain, Contador, Purito…) zein gaur 
egunekoak (Ane Santesteban, Remco Evenepoel, Landa, Izagirre, Herrada, Bilbao… ).

Karmen jaietan ere denetariko lasterketak antolatu izan ditugu. Azken urteetan gazte 
mailako Bizkaiko Itzuliko etapa antolatu izan dugu. Aurten ere bai, uztailaren 5ean. Zatozte 
etorkizuneko izarrak ikustera!!!

Jaietan ere kontuan hartu bizikletak erakutsi dizkigunak: 
-Anoa guneetan indarrak bete, jan eta edana garrantzitsua da.
-Erreleboka dena errazagoa da.
-Erori ezkero azkar altxatu.
-Atsedena hartu.
-Lagunak babestu.
-Ibilbidea aztertu.
-Norbere indarrak aztertu eta ongi kudeatu.
-Sufritu, errekuperatu eta, batez ere, gozatu!!!



Enpresa berrien sorrera eta azelerazioa

Berrikuntza proiektuen garapena

Bisita gaitzazu Lea-Artibai 
Berrikuntza Gunean!

  Xemein Etorbidea, 12 - Markina-Xemein (Bizkaia) 
 Tfnoa. 94 616 91 72 • azaro@azarofundazioa.com

KARTEL LEHIAKETA

16 URTETIK BEHERAKOEN KATEGORIAN:

BARRAKAK

TXU-TXU TRENA

Uztailaren 12tik 16ra, TXU-TXU TRENA egongo da!
11:30 - 13:30 / 16:30 - 20:30

Azken urteetan egin izan den moduan, udaletxe atzean (Ostekokaleko aparkalekuan) kokatuko 
dira barrakak aurtengo Karmen jaietan.
Uztailaren 4an hasiko dira barraken montaketa lanak eta hilaren 16ra arte izango dute bai-
mena bertan egoteko. Montaketa hasi baino lehen aparkalekua hustu egin beharko da. Hori 
eta izango diren trafiko aldaketak jakinarazteko kartelak jarriko dira aurretiaz.

Hauek izango dira barraken prezioak:
Bidaiaren prezioa: 2€ gehienez; 8 bidaiako bonoa: 11€ gehienez
Auto-txokeetako bidaiaren prezioa: 2€ bidaia; 6 bidaiako bonoa: 10€; 9 bidaiako bonoa: 15€
Nagusien barraken bidaiaren prezioa: 2€ bidaia (ez dute bonorik izango).
Aurten, herriko eguna uztailaren 15a izango da. 
Egun horretan barraken bidaiaren prezioa gehienez 
euro 1ekoa izango da.
Euskararen presentziari eta musikari arreta 
berezia eskainiko zaie aurten ere. Batetik, barrake-
tan jarriko diren herritarrei zuzendutako kartel, 
prezio zerrenda eta abar euskara hutsean eskainiko 
dira. Era berean, musika bateratua jarriko da barraka guztietan, eta musikan ere euskararen 
presentzia zainduko da, batez ere barraketan jende gehien dabilen orduetan.

ARTISAU ETA SORTZAILEEN TXOKOA (EIXU)

Uztailak 16, Zelaian    11:00 - 15:00  /  17:00 - 20:30

UZTAILAK 5 BARIKUA

UZTAILAK 6 ZAPATUA

IBI
LB

IDE
A:

IBI
LB

IDE
A:

16:30 - 18:30 TXIRRINDULARITZA:
  Junior mailako Bizkaiko XXV. Itzuliko 2.etapa (79,6 km) 
  Markina-Xemein – Berriatua – Ondarroa – Lekeitio – Oleta  
  – Milloigane – Plazakola  –  Markina-Xemein – Iruzubieta  
  – Ziortza-Bolibar – Gontzugaraigane – Munitibar – Aulesti 
  – Gizaburuaga – Oleta – Milloigane – Plazakola 
  – Markina-Xemein (helmuga Aldaolan)
19:00  ZESTA PARTIDAK, Uni-an Elorrioren memorialeko  
  txapelketako final-erdiak
22:00  ZINE FAMILIARRA AIRE LIBREAN, Uhagonen
   “HORMAN ERLOJUA DUEN ETXEA”

IBI
LB

IDE
A:

ATLETISMO EGUNA:
17:00  GAZTEEN PROBAK, Zelaian
Ostean   KROS TXIKIA: 2 km
  Parte-hartzaileak: infantilak, 13-14 urte (2005-2006)  
  eta kadeteak, 15-16 urte (2003-2004), neska eta mutilak.
   Zelaia, Agustin Deuna, Xemeingo eliza,
  Arretxinaga, errotonda, Xemeingo eliza, Uhagon   
  Kulturgunea eta Zelaian amaiera.
19:00ak inguruan KROS NAGUSIA: 7,8km
  Zelaia, Xemeingo eliza, Arretxinaga, 
  Barroeta futbol-zelaia, zubia, Bekobenta, Bidegorria,  
  Polikiroldegia, Udaletxea eta Zelaian amaiera. 
  Bi buelta.
  Izen-ematea: www.herrikrosa.eus
20:00 - 22:00 HERRIA KANTUZ, KANTUJIRA MUSIKATUA
  BENTAZARREKO MUTIKO ALAIAK taldearekin
22:00  ZESTA PUNTA:
  WORLD TOUR-EKO FINAL-LAURDENAK   
  BARANDIKA – SALEGI / ARBE – LAKA
  HORMAETXEA – AIMAR / OLHARAN - INZA

UZTAILAK 7 DOMEKA

UZTAILAK 11 EGUENA
22:00   EMEKIREN KONTZERTUA, Karmengo elizan

XI. TRIATLOI TXIKIA
10:00   XI. TRIATLOI TXIKIA, kiroldegian
  LH 1, 2: igeri 25m, bizikleta 600m, korrika 300m
  LH 3, 4: igeri 50m, bizikleta 600m, korrika 300m
  LH 5, 6: igeri 50m, bizikleta 1200m, korrika 300m
  DBH 1, 2, 3, 4: igeri 50m, bizikleta 2Km, korrika 600m

JUBILATUEN EGUNA
12:30   MEZA, Karmengo elizan
14:00   JUBILATUEN BAZKARIA, Bauskainen
Ostean   ERROMERIA OSTOLAZA taldearekin, Bauskainen

UZTAILAK 12 BARIKUA
BADATOR ALARABI!
18:00  ALARABIREN JAITSIERA, Xemeindik udaletxe aurrera,  
  Disko festa mugikorrak girotuta

18:15  JAIEN HASIERAKO TXUPINAZIOA, Goikoportalean. 
  Alarabi aurkeztea. 
Ondoren  Udaletxeko balkoitik PREGOIA IRAKURRI ETA 
  TXUPINA  BOTAKO DU TXIRRINDULARI ELKARTEAK
Ondoren  BURUHANDI ETA ERRALDOIEKIN TXISTULARIEN 
  KALEJIRA ETA KUADRILLEN BIZIKLETA KALEJIRA

19:00  HIRU TXIRLO BOTALDIA, Uhagon atzeko bolatokian
21:00  DANBORRADA, Xemeinen hasita. 
  Amaiera Goikoportalean.
23:00   KONTZERTUAK, Zelaian 
  
  HILBERA +                         + 







Kmx

www.koxkamx.com • info@koxkamx.com • Tfnoa. 665 70 64 94

E ta zuk, zer komunikatu nahi duzu?

UZTAILAK 13 ZAPATUA
KUADRILLEN EGUNA
09:30  TXISTULARIEN KALEJIRA
10:00  ESKU PILOTA PARTIDAK
12:30  KALEJIRA: Musika Eskola, Alarabi eta trikitilariak
14:00  HERRI BAZKARIA
   (Hemen Be Bai merkatari elkartearen SARI BEREZIA  
  merkatari elkarteko dendetan egindako erosketa 
  tiket handienari)
16:15   JON MARTINEZ TXIKIREN BAKARRIZKETA: 
  “40 urte eta aldapan behera niek”
16:30  HERRITXOUA, ABARKA taldeak aurkeztuta

Zelaia jaso ostean ERROMERIA: TXIMELETA
18:00 - 21:00   ELEKTROTXARANGA: MOTXALLA BAND
19:00  HIRU TXIRLO BOTALDIA, Uhagon atzeko bolatokian
22:00 - 1:00 KONTZERTUA: OXABI 

UZTAILAK 14 DOMEKA
09:30  TXISTULARIEN KALEJIRA
12:00 - 13:30   HERRI  KIROLAK, Zelaian
13:00 - 14:00  SENEGALDARREN IKUSKIZUNA: KALEJIRA 
16:30 - 18:00  SENEGALDARREN IKUSKIZUNA: BORROKA TXAPELKETA
17:00 - 19:00  KUADRILLEN ARTEKO OLINPIADAK
19:00  ZESTA PUNTA:
  WORLD TOUR-EKO FINAL-ERDIAK   
  ERIK – IRASTORZA /  1. PARTIDAKO GARAILEAK
  GOIKOETXEA – ALDAZABAL / 2. PARTIDAKO GARAILEAK
19:00  HIRU TXIRLO BOTALDIA, Uhagon atzeko bolatokian 
20:00 - 21:00  IKUSKIZUNA: JAMU

UZTAILAK 15 ASTELEHENA

SA
RIA

K:

KARMEN BEZPERA
09:00 - 17:00  MARGO LEHIAKETA AIRE LIBREAN eta IBILBIDEA
09:30   TXISTULARIEN KALEJIRA
11:00 - 14:00 / 16:00 - 19:00   
  UMEEN PARKEA, Zelaian + Arkupe parean
  Kirol egokitua, puzgarriak, egurrezko jolasak
11:00 - 12:30  TOKA JOKOA, Zelaian, 14 urterarteko umeentzat.
  Bi jaurtialdi egingo dira, 7 metrora, eta irabazle   
  suertatzen diren biak finalera pasatuko dira.
11:30  TRIKITIXA ESKOLAREN ETA ALARABIAREN  KALEJIRA,
  erraldoi eta buruhandiekin
16:00  MUS ETA BRISKA TXAPELKETA, frontoi txikian    
  (Jubilatuak)
   MUS:
   1. saria: 120 € eta txapela
   2. saria: 80 € eta garaikurra
   3. saria: 60 €
   4. saria: 40 €
   BRISKA:
   1. saria: 120 € eta txapela
   2. saria: 80 € eta garaikurra
   3. saria: 60 €
   4. saria: 40 €
* Lehenengo sailkatzen den herrikoarentzat garaikurra.
* Parte hartzaileek 18 urte beteta izan beharko dituzte.
* Saria eskudirutan jasotzeko, irabazleek NA aurkeztu eta dagokion ordainagiria 
sinatu beharko dute.
19:00  UMEEN ZESTAZKO FINALAK
19:00  HIRU TXIRLO BOTALDIA, UMEENA 
  Uhagon atzeko bolatokian

19:00 - 20:30  DJ-A GAZTETXOENTZAT, Arkupe parean



I. MARGO LEHIAKETA eta IBILBIDEA

UZTAILAK 15

Arteari eta sorkuntza artistikoari bultzada emateko asmoz, I. Margo Lehiaketa Aire 
Librean antolatu du Markina-Xemeingo Udalak aurten aurrenekoz. Egitasmo honen 
helburua Markina-Xemein ikuspegi artistiko batetik erakustea da, kasu honetan, 
pinturaren bidez. Lehiaketa uztailaren 15ean ospatuko da, Karmen jaien barruan. 
Parte-hartzaileek, behin udaletxean erregistratuta, nahi duten tokian landu ahal 
izango dituzte euren margolanak, Markina-Xemein eta bere inguruak gaitzat hartuta.

IBILBIDEA
Goizean, 10:00etatik 13:00etara, informazio puntua kokatuko da udaletxe aurrean. 
Bertan, margolari bakoitza herriko zein puntutan egongo den jakinaraziko zaie herri-
tarrei. Era honetan, margo ibilbidea egiteko aukera izango dute herritarrek, artista 
bakoitzaren sorkuntza prozesua bertatik bertara jarraituz.

 



I. MARGO LEHIAKETA eta IBILBIDEA

ZER: MARKINA-XEMEINGO I. MARGO LEHIAKETA AIRE LIBREAN
EGUNA: uztailak 15, astelehena
ORDUA: erregistroa eta izen-ematea (09:00 – 10:00); 
              lanak entregatzea (15:00 – 17:00)
GAIA: Markina-Xemein (paisaiak, inguruak, herriko txokoak, eraikinak, herritarrak…)
TEKNIKA: librea. Edozein material erabili ahal izango da margotzeko.

TAMAINA: mihisearen gutxieneko tamaina: 50x70 cm; gehienezko tamaina: 100x100 
cm. Parte-hartzaile bakoitzak ekarri beharko ditu bere mihiseak eta margoak egiteko 
beharrezko material guztia (kaballeteak, etab.).
ERREGISTROA: goizeko 09:00etik 10:00etara parte-hartzaileen erregistroa egingo da, 
udaletxean. Bertan zigilua eta zenbakia emango zaie material guztiei eta parte-hartzaile 
bakoitzak fitxa bat bete beharko du. 
LANEN AURKEZPENA: lanak Uhagon kulturgunean aurkeztu beharko dira, 15:00etatik 
17:00etara. Parte-hartzaile bakoitzak bi mihise egin ahal izango ditu, baina bakarra aur-
keztu ahal izango du lehiaketara. Lan guztiak sinadura gabe aurkeztu beharko dira. 
EPAIMAHAIA: pintura eta arte munduko herritarrek osatuko dute epaimahaia, eta 
beronen ardura izango da lanak baloratu eta irabazleak aukeratzea. Erabakia 19:00etan  
jakinaraziko da, Uhagonen lehen solairuan. Epaimahaiak lanen kalitatea behar bestekoa ez 
dela erabakitzen badu, sariak ez emateko aukera beregain hartuko du Udalak.
ERAKUSKETA: aurkeztutako lan guztiekin erakusketa bat egingo da Uhagon kulturgu-
nean. Egileek euren lanak salgai jarri ahal izango dituzte, lanak entregatzean prezioa 
zehaztuz. Prezioaz gain, izen-abizenak, helbidea eta telefonoa ere zehaztu beharko dira. 
Lanak gutxienez astebetez eta gehienez bi astez egongo dira ikusgai Uhagonen. Egileek 
uztailaren 31a baino lehen jaso beharko dituzte margolanak.
LANEN JABETZA: helduen kategorian saritutako lanak Udalaren jabetzakoak izatera 
igaroko dira eta horien erreproduziorako eskubideak beregain hartuko ditu.

SARIAK:
 
Helduen kategoria (18 urtetik gora)
 1. saria: 800 €
 2. saria: 500 €
 3. saria: 400 €
Gazteen kategoria
 Infantilen maila (0-12 urte): pintura materiala (112 €-tan baloratuta)
 Jubenilen maila (13-17  urte): pintura materiala (134 €-tan baloratuta)
 Lehenengo markina-xemeindarrari saria: 150 € 

*Parte-hartzaile bakoitzak sari bakarra jaso ahal izango du.



Berrikuntza  
eta konfiantza

www.berakruz.eus idazkar itza@berakruz.eus94 616 60 30

Berrikuntza  
eta konfiantza

www.berakruz.eus idazkar itza@berakruz.eus94 616 60 30

UZTAILAK 16 MARTITZENA
KARMEN EGUNA
09:30  TXISTULARIEN KALEJIRA
11:00  MEZA, Xemein Abesbatzak abestuta, Karmengo elizan
12:30  AURRESKUA, Goikoportalean
13:00  EUSKADI BRASS BANDAREN KALEJIRA ETA   
  KONTZERTUA, Abesuan, Antxia Dorrearen parean
17:00  HIRU TXIRLO BOTALDIA, Uhagon atzeko bolatokian
  (Karmen Eguneko bigarren tiraldi nagusia)  
17:30 - 19:00 ANE GEBARA IPUIN KONTALARIA, Zelaian
18:00 etatik aurrera 
  ZESTA PARTIDAK,  UNI-an:
   Markina-Xemeingo Zesta Eskola – Dania Jai Alai + 
  World Tour Txapelketako finalak
19:00   BERTSO SAIOA, Uhagonen
  Bertsolariak: Nahikari Gabilondo, Aitor Mendiluze,  
  Lander Ibarluzea Aitxulua, Onintza Enbeita

20:00 - 21:30  ERROMERIA, Arkupe aurrean: LUHARTZ 
22:00  KALE IKUSKIZUNA, Arkupe aurrean:
  “TOPA” (KUKAI & Brodas Bross)
  

Ostean  ALARABI ERRETZEA TRIKITILARIEK ALAITUTA 
  ETA SU IKUSKIZUNA (Astondoa piroteknia)





ARGAZKI ZAHARREN TXOKOA



Ondo pasa jaietan

GORPUTZ ERTAINA ETA
ZAPORE ELEGANTEA ETA
KONPLEXUA DUEN
GOLDEN LAGER GARAGARDO
BOROBILA.

Probatu herriko tabernetan!



GORPUTZ ERTAINA ETA
ZAPORE ELEGANTEA ETA
KONPLEXUA DUEN
GOLDEN LAGER GARAGARDO

III. JAZZALDIA MARKINA-XEMEIN
























